
GOUVÈNÈ CUOMO ENPESKTE PA BATO ETABLISMAN NIKLEYÈ INDIAN POINT 

LAN EPI BAY DÈNYE ENFÒMASYON YO SOU DEVÈSMAN PETWÒL LA 
 

Fwit lan Kontni nan Santral la San Fè Enpak sou Rivyè Hudson 
 

DEC pral Kontinye Siveye Netwayaj Entergy an 
 

Ensidan sa se Dènye nan Pwoblèm Operasyonèl Pèmanan yo nan Santral Elektrik 
K’ap Pran Laj lan 

 
Gouvènè Andrew M. Cuomo te enspekte pa bato jodi a Etablisman Nikleyè Indian Point 
lan, epi li te bay dènye enfòmasyon sou repons Eta a pou yon devèsman petwòl ke yo 
te rapòte nan etablisman. Nan dat Vandredi 30 Septanm lan, Depatman Pwoteksyon 
Anviwònmantal Eta New York lan (New York State Department of Environmental 
Conservation, DEC) te reponn imedyatman apre ke Entergy te fin enfòme li ke te gen 
yon kantite fwit petwòl ki pa espesifye ki soti nan yon motè echanj chalè ki tonbe nan 
yon kanal dechaj dlo rafrechisman anndan etablisman an.  
 
Anba siveyans DEC an, Miller Environmental ki se antrepriz netwayaj Entergy an, te 
deplwaye baraj absòban yo pou ranmase ekla petwòl ki nan kanal dechaj lan epi pou 
anpeche devèsman an rive nan Rivyè Hudson. Laplipa nan 600 galon petwòl ki te fwite 
yo kontni nan santral la, epi se sèlman yon ti pòsyon ladan ki te atenn kanal dechaj lan. 
 
Gouvènè an te enspekte etablisman an nan Vandredi Swa. Estaf repons devèsman 
DEC an te pèfòme yon lòt enspeksyon etablisman an nan Samdi 1 Oktòb, epi yo pa te 
jwenn petwòl oswa ekla ki vizib ni nan kanal la, ni nan Rivyè Hudson lan. Apre 
enspeksyon yo jounen jodi a, yo espere ke p’ap gen petwòl adisyonèl ki pral atenn 
kanal dechaj la, epi DEC pral kontinye siveye antrepriz Clean Harbors Entergy yo nan 
Lendi pandan y’ap ranmase petwòl ki te kontni nan santral la. 
 
“Atravè repons rapid kowòdone nou an pou devèsman sa, nou te kapab asire ke pa’t 
genyen menas pou sante ak sekirite piblik lan,” se sa Gouvènè Cuomo te deklare. 
“Ensidan sa se dènye nan yon seri pwoblèm operasyonèl nan santral elektrik sa k’ap 
pran laj lan, epi mwen te òdone Depatman Pwoteksyon Anviwònmantal, Depatman 
Sante ak Depatman Sèvis Piblik yo, pou yo ekzamine totalman devèsman sa kòm yon 
pati nan ankèt yo an k’ap fèt lan sou pwoblèm similè yo nan etablisman an.” 
 
Depi 2011 te genyen plis pase 40 devèsman ak evènman fèmti inatandi yo nan Reyaktè 
Nikleyè Indian Point lan, sa ki atire atansyon sou enkyetid anviwònmantal yo ak sou 
sekerite k’ap kontinye nan operasyon pèmanan santral la.  

https://www.governor.ny.gov/news/audio-rush-transcript-governor-cuomo-tours-site-oil-leak-indian-point-nuclear-facility

